
initio ineffabiliter natura, uerum Deum unigenitum, per quem
omnia facta sunt, et uerum Patris Verbum, non factum, non
creatum, non adoptatiuum: sed genitum et unius cum Patre
substantiae, atque ita per omnia aequalem Deo Patri, ut nec
tempore, nec gradu, nec potestate esse possis inferior. Tantum-
que te esse confiteor qui genitus es, quantus est ipse qui te
genuit. Non autem quia dico genitum a Patre Filium, diuinae
et ineftabili generationi aliquod tempus ascribo: sed nec Pa-
trem dico aliquando coepisse, nec te eins Filium. Quia semper
fuit Pater, nunquäm igitur non fuisti Filius. Non enim aliter
confiteri possumus aeternum patrem, nisi confiteamur etiam
coaeternuin filium. Ex filio enim pater dicitur: et quia semper
 Pater fuit, semper habuisse Filium dubium non est.

XVIII. Te quoque credo Spiritum sanctum uerum Deum,
non factum, nec creatum, nec genitum, neque ingenitum: sed ex
Patre I ilioque inenarrabiliter procedentem, et in Patre sirnul-
que I ilio substantialiter permanentem. Sic igitur ab utroque
procedis, ut inseparabiliter in utroque maneas: atque ita per
omnia Deo.Patri et Filio aequalem, coaeternum, consubstan-
tialem, ut neque potestate neque uoluntate neque aeternitate


